
ANNOTATSIYA: Ushbu maqolada kichik maktab yoshidagi bolaning 

psixikasida kechayotgan oʻzgarishlar, uni maktab yoshiga tayyorlash va oʻquv 

jarayonlariga boʻlgan qiziqishini orttirish borasida soʻz yuritilgan. 

Kalit soʻzlar: aqliy faollik, psixik faollik, jismoniy faollik, kichik bogʻcha 

yoshi, katta maktab yoshi, ehtiyojlar. 

 

Kichik maktab yoshi 6-7 yoshdan 9-10 yoshgacha boʻlgan vaqtni oʻz ichiga 

oladi. Bu davr mubaynida bola kichik maktab davri ya’ni ochiqroq qilib aytadigan 

boʻlsak, boshlangʻich sinf davrini boshidan oʻtkazayotgan boʻladi. Bu davrda bolaning 

oʻqishga, maktabga boʻlgan qiziqishini oshirish, unga muhabbat uygʻota bilish lozim. 

Kichik maktab yoshidagi bolalarning eng muhim xususiyatlaridan biri bu uning oʻz 

ehtiyojlariga ega ekanligidadir. Bu ehtiyojlarga esa, bolaning oʻz portfeli, oʻquv 

qurollari, kitob javoni , dars stoli va shu kabi buyumlarining mavjudligi uning kattalar 

singari maktabga borishga qiziqishini, istagini oshiradi. Inson borki, u hayoti davomiga 

oʻzini turli ehtiyojlarga moyilligini his etadi. Ushbu ehtiyojlarning mavjudligi ham 

bola shaxsining rivojlanayotganidan dalolat.  

Bizga ma’lumki, maktabga oʻqish jarayoni 7 yoshdan etib belgilangan. Chunki, 

bu paytda bola miyasi yaxshigina rivojlangan, u atrofdagi signallarni, yangiliklarni, 

oʻzgarishlarni yaxshi qabul qiladigan yoshda boʻladi. Shu oʻrinda bolani maktabga 

qabul qilish jarayoni haqida qisqa fikr bildiradigan boʻlsak, bu paytda bolaning aqliy, 

jismoniy va psixik jarayonlari tekshiriladi. Ulardan ijobiy natija olingandagina, bola 

maktabga qabul qilinadi. Lekin, koʻpchilik ota- onalarning xohish-istaklari tufayli bola 

maktabga muddatidan oldin boradi. Buning ham oʻziga yarasha yaxshi va yomon 

tomonlari mavjud. Toʻgʻri, ilmga intilishni qanchalik oldin boshlasa, shunchalik 

yaxshi, albatta. Ammo, ba’zida bu yoshdagi bolalarning psixikasida ruhiy zoʻriqish 

ham kuzatiladi. Buning natijasida bolada horgʻinlikni, darslarga yaxshi qatnasha 

olmasligini va uyga vazifalariga ulgura olmasligini koʻrishimiz mumkin. 

Darhaqiqat, har bir bolaning oʻsib- ulgʻayish davri turlicha kechadi. Shuning 

uchun, bolani maktabga psixologik tomonlama ham tayyorlash zarur. Chunki, 

bogʻchada doʻstlari, oʻyinchoqlar orasida erkin oʻsgan bolani turli qonun- qoidalarga , 

majburiyatlarga oʻrganishi oson kechmaydi, albatta. Bolaning maktabga borish vaqti 

yaqinlashgani sari, uni jismonan, aqlan va mativatsion tomonlama yetilganligiga 

ishonch hosil qilish zarur. 6-7 yoshli bolaning ogʻirligi oyiga 150-200 grammgacha 

boʻyi esa 0.5 santimetrgacha oʻsa boshlaydi. Bu davrda bolaning koʻrish, eshitish va 

umurtqa pagʻonasini toʻgʻri tuta olishiga e’tibor berish lozim. 

Katta bogʻcha yoshidagi bolalar koʻpincha , maktabga oʻqish uchun oʻzlarida 

ehtiyoj sezishadi, ammo bu ehtiyoj turlicha namoyon boʻladi. “Menga chiroyli forma, 

daftar, ruchkalar sotib olib berishadi”, “Maktabda doʻstlarim koʻp boʻladi, ular 

bilan oʻynayman, maktabda uxlatishmaydi”. Bunday motivlarni ota-onalar 

koʻpincha bolalarda maktabga nisbatan qiziqishni orttirish uchun ishlatishadi, bu kabi 

maktabning tashqi ramzlari shubhasiz bolani qiziqishini orttiradi, biroq, bu uning 

maktabda yaxshi oʻqishi uchun asos boʻla olmaydi. Motivatsion tayyorlashga esa 

“Men otamga oʻxshashim uchun yaxshi oʻqishim kerak”, “Maktabda eng a’lochi 

oʻquvchi boʻlishim kerak”  kabilar misol boʻladi. 

Biz koʻp hollarda bolaning oʻz fikrini erkin bayon eta olmasligi, oʻz fikri toʻgʻri 

yoki notoʻgʻriligi borasida uzoq muddat oʻylashi , kattaroq boʻlgan jamoa oldida 

oʻzining fikrini tushuntira olmasligini kuzatamiz. 

Buning asl sababi shundaki, bola kichkinaligidayoq tazyiqlar orasida oʻsgan 

Unga oʻz fikrini ifoda etish uchun shart –sharoit yoki vaqt ajratilmagan boʻladi. Biz 

koʻpicha bolani tarbiyalash deb uni kam gapishishga , oʻz fikrini bayon eta olmaslikka 

oʻrgatib qoʻyamiz. Shu hollarning oldini olish uchun kichik yoshdagi bolani “ bu 

nima?”, “bu qanday ishlaydi?” , “bu nega bunchalik katta?” kabi oddiy savollariga 

toʻliq javob berishimiz va uni eshitish uchun yetarli vaqt ajrata olishimiz lozim. 

Oʻsmirlik davri 10-11, 14-15 yoshlarni oʻz ichiga oladi. Bu davr bolalikdan 

kattalikka oʻtish davri hisoblanib , uning ham oʻziga xos psixologik va fiziologik 

xususiyatlari mavjud. Hozirgi kunda oʻsmirlar oʻzlarining oʻtmishdoshlariga nisbatan 

har tomonlama ustunlikka ega. Ular psixik oʻsish , ijtimoiylashuv va jinsiy yetilish 

jihatidan ulardan birmuncha oldinda. Oʻsmirlik yoshiga oʻtish 5-sinfdan boshlanadi. 

Bu davrda bolaning psixik va jismoniy taraqqiyoti tezlashadi, oʻzini kattalardek tuta 

boshlaydi. Kichik yoki katta yoshdagi bolalarni tarbiyalashdan koʻra, oʻsmir yoshdagi 

bolalarni tarbiyalashda bir muncha qiyinchiliklarga duch kelinadi. Oʻsmir yoshda 

bolalar kichik yoshdagi paytidan ancha farq qiladi. Ular vaqti kelganda juda quvnoq, 

ayrim vaqtlarda esa oʻta jizzaki yoki asabiy boʻlib qolishadi. Bu vaqtda ularni toʻgʻri 

tushuna olish va ularga toʻgʻri yondashuv bera olish lozim. Koʻpchilik ota- onalar oʻz 

farzandlarining asabiy va jizzaki boʻlib qolganliklaridan shikoyat qilishadi. Oʻsmirlik 

davrida bola organizmida garmonal oʻzgarishlar sodir boʻladi va bu oʻzgarishlar oʻz 

ta’sirini bolaning xatti- harakatlarida aks ettiradi. Bu paytda ular juda ta’sirchan, 

halovatsiz yoki oʻta asabiy tarzda koʻrinishadi. Ular koʻpincha javobsiz qolgan 

muhabbat, yolgʻizlik yoki ota-ona va doʻstlari bilan oʻzaro kelishmovchiliklar kabi 

muammolardan aziyat chekishadi. Darhaqiqat, bunday hollar hamma bolalarda ham 

kuzatilavermaydi, ammo inson organizmidagi oʻzgarishlar vaqti kelganda bunday 

oʻzgarishlarni namoyon eta boshlaydi. Bu paytda ota-onalarning vazifasi shundaki, 

oʻsmirlar bilan til topisha olish, ular bilan doʻstona munosabat oʻrnatib, koʻproq oilaviy 

shirin suhbatlar uyushtirish, oila davrasida nonushta , tushlik qila turib ularning hayoti 

bilan qiziqishlarini bildirish zarur.   

Oʻsmirlik davri haqida tushunchaga ega boʻlgan ota-onalar uchun farzandining 

bu davrni boshdan oʻtkazayotgan paytida ularni toʻgʻri yoʻnaltira olish hech qanday 

qiyinchilik tugʻdirmaydi.  

